
Ishi li foonn: 
Mouschi shaywaypichikan: 1-866-522-2122
TDD/TTY 1-833-921-0071 Laenjee ishkouhk Vaendarjee  
8:30 a.m. ishkouhk 4:30 p.m., li piyee li tawn 

En-parson:  	�
Natouta en-parson napwaenmawn itay VAC Rizhyoon L’ofis 
itay veterans.gc.ca/appointment.  

VAC keewkayw daw li nor alawntour il i dooz tahtwaw en 
naw chi-nakishkawawt Lee Soldaw, Aen zhawn’d Kenadaw 
Li Garjaen, Indigene Indigene lee soldaw en mamabr, pi see 
famee. Kishkayista ouschi kaw-wee-ihtakouhk keewkaywina 
daw mamaawinitowin nakishkatoowina pishkayimiwawn pi 
shawpou daw alawntour mamaawinitowin pi en partineuz. 

Ooma Indigene Lee Soldaw Takounawn En bawnd (IVET) 
nouhtay kayschinahow Indigene lee soldaw en mamabr, Lee 
Soldaw pi see famee ashwayistamwak ouschi VAC sa weech-
ihiwaywina pi pamihiwaywina. Ninouhtay kishkayistaenawn 
ouschi pikou tawnihi awshuwstaywina pi muwnayshkawkay-
wina kaw-ihtakouhkihk. 

En bawnd chi-myeustam chitouhtayt dawn asawnblee kee-
ma kaw-etahkamikuhk, maenkiw nakishkatamouwina ous-
chi paminikaywina, pi natoustawayw Li Promyee Nawsyoon, 
aen Niskimoo, pi En Michif Lee Soldaw ouschi sa kishkayis-
tamoowin avek VAC sa paminikaywina pi pamihiwaywina. 
Email ichaha ishi ivet-emva@veterans.gc.ca 

Ishi mashinahikaywin: 	
Moon VAC Pishkayimiwawn si aykwanwima wayschasin pi 
kenawaymishouwin chi-takoowawn avek niyanawn daw li 
computer tawpitawi, toul tawn aen nawn. Kaw-kee-meena 
natoutaen daw li computer napwaenmawn shawpou Moon 
VAC Pishkayimiwawn. Mashinahikawshow anoush itay
veterans.gc.ca/eng/e_services.

Daw li computer:  Veterans.gc.ca �
poor kishkayistamihiwaywin ouschi weechihiwaywina pi 
pamihiwaywina.

Kishkinoustahiwaywin ishi 
pamihiwaywina poor Li Promyee 
Nawsyoon, aen Niskimoo, pi En Michif 
maykwawt pi kayastay lee soldaw 

Wawpasta L’armee Nakatoohkaywin Kenadaw 
pamihiwaywina ihtakwan pour kiya  

Li Promyee Nawsyoon, aen Niskimoo, pi En Michif Lee Soldaw 
kishchee-itaymoowak ishihchikaywin ouschi pamihiwaywin ishi 
Kenadaw. 

Indigene lee soldaw li mamabr, Aen zhawn’d Kenadaw Li 
Garjaen, Lee Soldaw, avek kayastay Aen zhawn’d Kenadaw 
Nootinikaywak (CAF) pi Li rway’d aen zhawn’d Kenadaw 
Li polis (RCMP) li mambr, pi see famee, chikee outistikow 
weechihiwaywina pi pamihiwaywina kapamihiwayhk sa la 
sawntee pi miywayawin. 

Ooma  aen pchi leevr 
aymashnipayhwawt tout 
sort weechihiwaywina 
pi pamihiwaywina 
ihtakwan ouschi L’armee 
Nakatoohkaywin 
Kenadaw (VAC). 

Kipamihiwaywin pi toon 
Payhkischikaywak 

Kaw-pwawtawishchikayhk ashkaw itwaymakan 
ayndawayishtamaen ahkamay nakatouhkaywin daw toon 
maenzoun. Ooma Payhkischikayw Nishtawinamouwin 
Weechihiwaywin nishtawinam kischee atoushkaywin awa 
payhkischikayw kaw-itoutahk too li zhoor la zhoornii ishi 
kaw-maenkihk poor wiyawow pat li taw tax, par mwawn 
nishtawinamouwin weechihiwaywin.  

Kishkishouwin Indigene Lee 
Soldaw sa pamihiwaywin  

L’armee Nakatoohkaywin Kenadaw ayaw mouschi, deu 
lawng peekishkwaywin kishkayistamouwin awpachischikana 
chi-weechihikow li yet zhenn kaw-kiskayishta ouschi 
kashkishtawniwawn pi maenkiwina ouschi Indigene Indigene 
lee soldaw en mamabr. Kiyawnawn Indigene Lee Soldaw 
achimoushtawkaywin daw li computer avek li tawn’d kayawsh 
awpachischikana, Lee Soldaw see diskripsyoon, li video pi 
kishkinwahamakaywina li plawn.  

Kiyawnawn Lee Soldaw Nishtawinamouwin En kart paminikaywin 
maenkiw ishi li yet zhenn en shawns chi-maenkihk akouta 
rawaylichi peekishkwawtumoowina ouschi kischeetayistamouwina 
ishi Lee Soldaw pi Aen zhawn’d Kenadaw Nootinikaywak li mambr. 
Kishshinahamakaywin awpachischikana chikee natouchikawtaywa 
keema tawpishkoutawn itay veterans.gc.ca/educators. 

Ay-itayistamaen cheen chi-itouhtaywin kischaymowin kaw-
etahkamikuhk keema mawchihtawin La yayr Kishkishouwin 
nakatoohkataywin daw toon alawntour? Poor La yayr 
Kishkishouwin nakatoohkataywina didawn Indigene alawntour, 
ooma Kischaymowin Weecheewakanouhtowin Paminikaywin 
tipahikaywawn ishouhk 100% ouschi kaw-kashkihtamashouhk 
maenshtinikaywina ishouyikouhk $50,000. 

Marsee 
pour toon weechihiwaywin. 

Weechihiwaywina pi 
pamihiwaywina poor toon  
la sawntee pi miywayawin 

mashkawatishiwin pi li sarvel 
la sawntee pamihiwaywina 

pi li payimawn 

kapamihiwayhk poor 
kishshinahamakaywin pi 

atoushkaywina 

kapamihiwayhk poor 
kawpayhkischikaywak 

larzhawn paminikaywina 
pi pamihiwaywina 

kapamihiwayhk poor ita 
chiweekihk pi en maenzoun 

pishkaymowin 

kischaymowin li plawn pi 
pamihiwaywina, pi ayiwawk

Oohin weechihiwaywina pi pamihiwaywina chikee 
kawschitinikawtaywa avek kootaka li provayns,  
li territwayr pi kootak li federal paminikaywina. 

Li shmaen ishi toon  
li tawn ki vyayn 

Kinouhtay itouhtawn cheen l’ikol apray toon atoushkaywin 
daw l’armee? Ooma Kishshinahamakaywin pi 
Nakawchihtamihiwaywin weechihiwaywin chikee 
weechihiwayw kaw-tipahikawtayk poor ooma 
kishshinahamakaywin.  

Avek kayschinahiwaywin, li papyee pour sa 
kishkinwahamakaywin, mashinahikan, keema kanakay ayiwawk 
nakawchihtamihiwaywin, kaw-kee-ayawn li shawns didawn daw 
li piblik atoushkaywin. Ooma weechihiwaywin ihtakwan ishi CAF 
Lee Soldaw pi Aen zhawn’d Kenadaw Li Garjaen.  

La nouvraezh Mayshkoopichikaywin Pamihiwaywin 
weechihiwayw keyapit kaw-pamihiwaywak pi kayastay CAF li 
mambr, pi kaw-kashkihtamashouhk Lee Soldaw see nasasyee, 
waykihtahishouwin en partineuz keema ishkounikanak 
kashkistamashouwak pi oushistawk kishkayistamoowin pi 
mamiyoowina kaw-natawayistakwahk chi-mawchistahk aen 
neu atoushkaywin apray sa pamihiwaywin.  

Araw keekiwahk ayawin 

Keekiwahk nakatouhkaywin pamihiwaywina cheen kaw-
kee-weechihikoun namou ahkamay chi-ashpaymouyin 
keekiwahk? Ooma Lee Soldaw namou Ashpaymouwin 
Paminikaywin maenkiw larzhawn chi-weechihikouyin kaw-
tipahamaen pamihiwaywina tapishkoot shipayhkistawhk dahor, 
kenawchischikaywin, piminawashouwin, kanawchihishouwin 
nakatouhkaywin, pi omamiyoow pamihiwaywina pi 
kapamihiwayhk pamihiwaywina poor CAF Lee Soldaw.  

Pwawtawishchikaywin weechihiwaywina�

Kitawhkoushin cheen keema mayipayiwin ouschi kipamihiwaywin? 
Pwawtawishchikaywin weechihiwaywina avek larzhawn 
nishtawinamouwin poor ayimihouwin ooma pamihiwaywin-
ouschiyawin mayipayiwin keema awhkoushiwin chikee itouta 
kaw-pimawtishiwin, avek meena tretmawn weechihiwaywina chi-
nawtawistahk kimayipayiwin. Pwawtawishchikaywin weechihiwaywina 
ihtakwanwa ishi Indigene CAF li mambr pi Lee Soldaw, avek Aen 
zhawn’d Kenadaw Li Garjaen, pi maykwawt pi kayastay RCMP li mambr.

Awshtayayawin pamihiwaywina

Awshtayayawin pamihiwaywina chikee zaenproov toon la sawntee 
pi kiweechihikoun chi-nakayashkamaen toon pimawtishiwin, daw 
toon alawntour keema atoushkaywin. Ashpayimouwin ouschi 
toon ishpayinwin pi ayndawayishchikawtaywina, awshtayayawin 
pamihiwaywina kaw-shapookishkayistumwak pi nahi-
opimipayihchikaywak kaw-kee-weechihikwawk chi-naakayashkamin 
kipamihiwaywin-ouschiyawin awhkoushiwin keema mayipayiwin. 
Ihtakwan ishi CAF Lee Soldaw pi kaw-pakitinihchik Aen zhawn’d 
Kenadaw Li Garjaen.

Nakatoohkawtaywina paminamouwin pamihiwaywina

Kapamihiwayhk poor pakitinikaywin CAF li mambr, Aen zhawn’d 
Kenadaw Li Garjaen pi Lee Soldaw, avek kayastay CAF pi RCMP 
li mambr kaw-ouhtishkaweeskam nahayhtawinawkwun 
muwnayshkamwkaywina.

VAC Weechihiwaywin Pamihiwaywin�

Ooma VAC Weechihiwaywin Pamihiwaywin kaw-kee-maenkawin 
avek la sarvel kapamihiwayhk. Ihtakwan tawpitawi, toul tawn aen 
nawn. Ooma pamihiwaywin si aykwawnima poor Lee Soldaw, Aen 
zhawn’d Kenadaw Li Garjaen, kayastay RCMP li mambr, see famee, 
pi payhkischikaywak pi maenkawtayw namout chitipahikihk. 

Kakeekayhk awti neekawnihk 
Kawshchitinik VAC chi-kishkayistamin ayiwawk ouschi: 

Namout katawt kiya apachihiwayw ouschi VAC chi-outistikouhk 
pamihiwaywina. 

Mouschi shaywaypichikan: 1-866-522-2122 
TDD/TTY 1-833-921-0071

Ooma Daw L’armee Sheeshtayistamouwin Mayipayiwin 
Kapamihiwayhk (OSISS) 

Kaw-weechihwayhk pamihiwaywin wayashtaywin aykwawnima 
miyoumaykiw keyapit kaw-pamihiwaywak pi kayastay CAF 
li mambr, Aen zhawn’d Kenadaw Li Garjaen pi 
see famee awiyek chi-peekishkwawtawt kaw-
kishkayista ouschi ooma kishkayistamoowin. 
OSISS miyoumaykiw Tooroon not grawn 
piyee Indigene en Bawnd ishinihkawtayw 
Mamawi, en sacri payyehtakayimouwin 
en lispass poor Indigene Lee Soldaw avek 
sheeshtayistamouwin mayipayiwin chi- 
mamouwiyawuk pi awn pawr awtist si rawr 
kishkayistamoowina, kahkiow shawpou 
Indigene wawpaschikaywin. 

Mouschi shaywaypichikan: 
1-800-883-6094 


